
Хурметли 
жамауат !

Сиз бир тюрлю сыл-
тау бла 2014 жылны 
биринчи жарымына 
«Заманнга» жазылалмай 
къалгъан эсегиз, халны 
тюзетирге онг барды. 
Мартны 25-сине дери 
жазылыуну жарашдыр-
сагъыз, ана тилибизде 
чыкъгъан газетни 1-чи 
апрельден алып башла-
рыкъсыз.

     Жазылыуну юч 
айгъа багъасы - 201 

сом 66 капекди.

ТИНТИУ

Ахыры 2-чи бетдеди.

15-18-чи мартда Минги тауну 
тийресинде РФ-ни Сауутланн-
ган кючлерини тау троеборье-
ден  чемпионаты  бардырыл-
лыкъды. Анга къыралны битеу 
аскер округларындан 70-ден 
артыкъ аскерчи альпинист къа-
тышырыкъды. Ала бузда жю-
рюуде, чабышыуда эм ушкокдан 
атыуда эриширикдиле. 

«Терскъол» спорт араны ди-
ректору  Джаппуланы  Залим 
белгилегеннге кёре, эришиу-
леге хазырланыу бу кюнледе 
къыстау барады. Къоркъуусуз-
лукъну аскерчиле жалчыты-
рыкъдыла. 
Чемпионатны Россейни Къо-

руулау министерствосуну  спорт  
жаны бла хазырлау управлени-
ясы, РФ-ни бла КъМР-ни Аль-
пинизмден федерациялары эм 
ЦСКА къурап бардырадыла.

Алиса ТАРИМ, 
Элбрус районну 

администрациясыны 
пресс-секретары. 

КъМР-ни вице-премьери Ири-
на Марьяшны башчылыгъында 
ведомствола аралы правитель-
стволу комиссияны жыйылыуу  
кёп болмай Тёбен Черек элни 
школунда ууланнган сабийлеге 
багъыу къалай бардырылгъаны-
на жораланнганды. 

Бюгюнлюкде Железноводске-
ни санаторийлерини биринде 

-Мен билгенликден, «Эколо-

гиягъа жамауат контрольну 

юсюнден» республикалы За-

кон «Къудуретни сакълауну 

юсюнден» 2001 жылда окъуна 

къабыл кёрюлген  Федераль-

ный законнга тийишлиликде 

жарашдырылгъанды. Шёндю 

аллай жамауат институт реги-

онда  нек керек болуп къалды?

-Керти окъуна,  ол Феде-

ральный законну 68-чи статья-

сында жамауат биригиуле эм 
Жер-жерли самоуправление 

органланы ишлерин тюрлендириу 
жаны бла законопроект РФ-ни 
Къырал Думасыны депутатлары-
ны къарауларына берилгенди. 
Аны юсюнден, kabardino-balkaria.
er.ru Интернет сайтда кесини 
оюмун билдире, Черек районну 
администрациясыны башчысы, 
«Муниципальный къуралыуланы 
совети» ассоциацияны тамата-
сыны орунбасары Темиржанланы 
Махти,   документ  жеринде власть 
органланы бла халкъны арасын-
да байламлыкъланы кючлерге, 
ышаныулукъну игилендирирге 
болушуругъун  белгилегенди. 

Искусстволаны Север -  Кав-

каз къырал институтуну ректору, 

искусство илмуланы доктору, 

профессор Рахайланы Анато-

лий, конференцияны ача, мил-

летибизге тюшген зарауатлыкъ-

ны, учузлукъну юсюнден айта, 

къыйынлыкъны ауур жюгюн 

кётюрген хар иги адамыбызны 

аты  ёмюрледе  халкъны эсинде 

сакъланырыгъын чертгенди.

Андан сора ол сёзню Чеченла-

ны Ануаргъа   бергенди. Спикер  

сабийлиги кёчгюнчюлюкде 

ётгенин, халкъыбыз ачлыкъ, 

жаланнгачлыкъ сынагъанын, 

жукъгъан аурууладан кёп ада-

мыбыз ёлгенин, жаш, къарт да 

туугъан жерибизге термилиу-

чюлерин жюреги къыйналып 

айтханды.

-Къалай – алай болса да, - де-

генди ол, - халкъыбыз  къыйын-

лыкъны хорларгъа  кюч-къарыу 

тапханды, кишилиги бла намыс-

ха, сыйгъа тийишли болгъан-

ды. Шукур болсун, термилген 

Ата журтубузда, къарындаш 

«Табийгъатыбызны байлыгъын сакъларгъа итинейик»
  Быйыл, РФ-де Къудуретни сакълауну жылында, КъМР-

ни Парламенти «Экологиягъа жамауат контрольну юсюн-
ден» Законну къабыл кёргенди. Февральны аягъында 
республиканы парламентарийлери кеслерини пленар 
жыйылыуларында къудуретни тазалай сакълаугъа жама-
уатны жанындан контроль этиуню право мурдорун тох-
ташдыргъан документни ахыр кере къабыл этгендиле. 

Бюгюн законну юсюнден аны жарашдыргъанладан 
бири Виктор Несутулов толу хапар билдиреди. Бусагъат-
да ол КъМР-ни Парламентини Экономика политика, энчи 
иелик эм предпринимательство жаны бла комитетине 
башчылыкъ этеди, ары дери уа Экология эм табийгъатны 
хайырланыу жаны бла комитетни таматасы эди.

коммерциялы болмагъан башха 

организацияла кеслерини устав-

ларына кёре, гражданла да зако-

нодательствогъа тийишлиликде 

экологиягъа жамауат контроль 

бардырыргъа боллукъдула деп, 

алай жазылыпды. Биз да ре-

спубликабызны халкъыны эсин 

къудуретни сакълауну проблема-

ларына бурур, аланы кетериуге 

аны да къатышдырыр мурат бла 

аллай документ хазырлагъанбыз. 

Ол бек керек болуп тургъаныны 

юсюнден табийгъатны къоруу-

лаугъа аталып бардырылгъан 

«тёгерек столлада», башха жый-

ылыулада да бир кере айтылып 

къалмагъанды.

Республикалы законнга кёре, жа-

мауат экология институтла къурал-

лыкъдыла. Ала ишлерин  кеслери 

алларына неда къырал экология 

надзор бардыргъан къырал ин-

КОНФЕРЕНЦИЯ

ТЕМИРЖАНЛАНЫ Махти: 

Законопроект

Жер-жерли самоуправлениягъа 
тюрлениуле керекдиле

«Къырал полномочияла му-
ниципальный районлагъа дери 
юлешиннгени бюгюнлюкде 
магъаналы оноуладан бириди. 
Мен акъыл этгенден, ол шёндю 
болгъан системаны ишин иги-
лендирликди. Реформаны уа 
алгъаракъладан да бардырыр-
гъа керек эди. Мындан ары жер-
жерли власть органла ишлерин 
тийишли даражада бардырырла 
деп ышанама», - дегенди ол.

Темиржанланы Махти ассоциа-
цияны келечилерини атларындан 
эмда кеси да  бу реформаны 
башламчыларына тутхучлулукъ 
этгенин чертгенди. «Муници-

палитетле, алагъа берилген 
полномочияланы толусунлай 
хайырланып, адамланы жар-
сыуларын тамамларла деп 
ышанама», - деп къошханды 
ол.

Жер-жерли самоуправление  
органланы ишлеринде рефор-
маны бардырыу жаны бла про-
ект РФ-ни Къырал Думасына 
тюрлю-тюрлю фракцияланы 
депутатлары хазырлагъанла-
рын белгилерчады.  

Басмагъа 
АБДУЛЛАХЛАНЫ Фатима 

хазырлагъанды. 

Аскерчи альпинистле эриширикдиле

Ёмюрледе тарыхда къалырча
шартла айтылгъандыла

  Бу кюнледе Нальчикде  Искусстволаны Север - Кавказ 
къырал институтунда, малкъар халкъ туугъан жеринден 
кёчюрюлгенли 70-жыллыгъына аталып, илму-теория 
конференция болгъанды. Аны хазырларгъа эм бардырыр-
гъа КъМР-ни Архив службасы, республиканы В.М. Коков,  
Х. М. Бербеков атлы университетлери эм искусстволаны 
Север - Кавказ къырал институту себеплик этгендиле. Ол 
кеси да  «Тарыхны эсде тутуу» проектни чеклеринде  ётген-
ди. Анга Къабарты-Малкъар Республиканы Парламентини 
Председатели Чеченланы Ануар, КъМР-ни Башчысыны 
Администрациясыны таматасыны къуллугъун толтургъан 
Владимир Битоков, бийик окъуу юйлени алимлери, сту-
дентлери, жазыучула, журналистле, жамауат организа-
цияланы келечилери, Къарачай -Черкес Республикадан 
делегация эм башхала къатышхандыла.

Ахыры 2-чи бетдеди.

Окъуучуланы халларына къайгъыра
76 сабий саулукъларына къа-
рата турадыла. Аны юсюнден 
КъМР-ни Саулукъ сакълау ми-
нистерствосуну пресс-службасы 
билдиргенди.

Энчи чертип,  жыйылыуда 
алагъа керек болгъан къадарда 
медицина болушлукъ берилип 
турлугъуну юсюнден айтыл-
гъанды. 

Андан сора да, бу школда 
башда белгиленнген болум 
бла байламлы тохтатылып 
тургъан окъутуу ишни баш-
ларгъа дегендиле. Жыйылыу-
да  айтылгъаннга кёре, школ-
ну кабинетлеринде хауаны 
анализи излемлеге келишеди.

КЪАСЫМЛАНЫ Аминат.

Указланы арасында 600-сюне  
энчи эс бурулгъанды: «РФ-ни 
гражданларын тийишли жашау 
журтла бла жалчытыуну эмда жа-
шау журт-коммунальный жумуш-
ланы качествосун игилендириуню 
юсюнден». Анга кёре  къурулуш эм 
жашау журт-коммунальный мюлк 
министр Анзор Тутуков доклад  
этгенди. 

Ол айтханнга кёре, къырал-
ны Башчысыны буйрукъларын  
тынгылы толтурур мурат бла  
республикада тийишли праволу-
норматив актла жарашдырылып, 
къабыл кёрюлгендиле. Былтыр 
декабрь айда учуз жашау журт-
ланы сатып алыргъа эркинли-
клери болгъан гражданланы 
тизмелерин къурауну юсюнден 
закон къабыл кёрюлгенди, аны  
хайырланыргъа эркинликлери 
болгъанланы эсепге алыу жаны 
бла «китап» жарашдырылгъанды, 
башха тийишли жумушла тамам-
ланнгандыла.

РФ-ни Жер кодексини 28-чи 
статьясына тийишлиликде юч 
неда андан да кёп сабийлери 
болгъан юйюрлеге хакъсыз эмда 
конкурс бардырылмай жер юлюш-
ле бериледиле. Къабарты-Мал-
къарны эмда муниципалитетлени  
иеликлеринде жашау журтла 
ишлетирге жарагъан жерле бел-
гиленнгендиле,  хакъсыз берилген 
юлюшлени кенглиги да тохташды-
рылгъанды: бек азы – 0,06 га, бек 
кёбю уа – 0,10 га.

КъМР-ни Къырал ырысхы эм 
жер бла байламлы  халла жаны 
бла министерство жер-жерли са-
моуправление органланы келечи-
лери бла  бирге жерлени бир кате-
гориядан башхасына кёчюрюуню 
юсюнден бегимле хазырлагъан-
дыла. 2012-2013 жыллада КъМР-ни 
Правительствосуну буйрукълары 
бла 20 юлюш эл мюлкге жараулу  
жерледен эллеге берилгендиле, ол 
а 298,1 гектардан асламды. Андан 
108,3 гектары юч эм андан да кёп 
сабийлери болгъан юйюрлеге 
жашау журтла ишлетирге хакъсыз 
юлешинирикдиле.

Былтыр а бу жумушлагъа 3,4 
гектар жер бёлюннгенди, ол санда 

Правительство

Жаш устазланы кёллендирлик 
оноу къабыл кёрюлгенди

Бахсан шахарда - 13, Прохладный-
де уа  8 юлюш. Бу иш быйыл да 
бардырылады. Жылны аллындан 
бери  Май эм Прохладна районла-
ны администрациялары 55 юйюр-
ге хакъсыз жерле юлешгендиле.

Юй тюплени инженер комму-
никацияла бла жалчытыугъа да 
энчи магъана бериледи. Алай бу 
жумушла бек къоранчлыдыла, 
алагъа 1,4 миллиард сом керекди, 
ол санда быйыл 111,9 миллион.

Къыралны Башчысыны указла-
рында регионлада ипотека рынок-
ну айнытыу жаны бла буйрукъла 
да бардыла. Анга тийишлиликде 
былтыр ипотека кредитле алгъан 
гражданланы бир-бир къауумла-
рына къыралны жанындан тут-
хучлулукъ этиу жаны бла закон 
къабыл кёрюлгенди. 

Министерство «КъМР-де битеу-
лю билим берген учреждениялада 
ишлеген жаш устазланы жашау 
журтла бла жалчытыуну юсюн-
ден» подпрограмманы проектин 
хазырлап, республиканы Прави-
тельствосуну къараууна берген-
ди. Ол «КъМР-ни гражданларын 
жашау журтла бла жалчытыуну 
юсюнден» къырал программаны 
чеклеринде жарашдырылгъанды. 
Министр айтханыча, жаш устазла 
ипотека  кредит алсала, алагъа 
мекямны багъасыны 20 процен-
тине субсидия берилликди. «Бу 
жумушлагъа республикалы бюд-
жетде жети миллион сом барды», 
- дегенди Тутуков.

Указда коммунальный ресурс-
ланы социальный мардасын 
кийириуню  эмда кеслери аллары-

на жашагъан пенсиячылагъа 
коммунальный тёлеулеге къо-
ранчларын артха къайтарыуну  
юслеринден да айтылады.  
Анзор Тутуков ЖКХ-да рефор-
маны эмда модернизацияны, 
адамланы жашау журтла бла 
жалчытыуну, бу сферагъа ин-
вестицияланы кёбейтиуню юс-
леринден да айтханды.  Адам-
ланы жашаргъа къоркъуулу 
юйледен кёчюрюу не халда 
болгъанын да билдиргенди. 
Ол келтирген шартлагъа кёре, 
2017 жылда 1-чи сентябрьге 
дери осал жашау журтланы  
оюп, 47,3 минг квадрат метр 
кетерирге борч салыннганды. 

Правительствону членлери 
дагъыда «2013-2020 жылла-
да КъМР-де халкъны жашау 
журтла бла жалчытыуну юсюн-
ден» къырал программагъа 
тюрлениуле кийиргендиле. 
Анга, башында айтханыбызча, 
«КъМР-де битеулю билим бер-
ген учреждениялада ишлеген 
жаш устазланы жашау журтла 
бла жалчытыуну юсюнден» 
подпрограмма  къошулгъанды. 
Ол 2020 жылгъа дери барды-
рыллыкъды жашауда. Жаш 
устазланы жашау болумларын 
игилендириуге  битеу да бирге 
1,1 миллиард сом керекди. 
Алай бла 603 жаш специалист-
ни юйле бла жалчытыргъа план 
барды.

Правительствону жыйылы-
уунда «КъМР-де аманлыкъ-
ланы профилактикасы эмда 
жамауат къоркъуусузлукъну 
жалчытыуну юсюнден» къырал 
программагъа тюзетиуле къа-
был кёрюлгендиле, дагъыда 
Халкъны иш бла жалчытыу 
жаны бла  къырал комитетни 
коллегиясыны къаууму алы-
шындырылгъанды, башха бе-
гимле да сюзюлюп, къабыл  
этилгендиле. 

Кенгешге федеральный ин-
спектор Владимир Канунников 
эмда КъМР-ни Парламентини 
спикерини орунбасары Татьяна 
Саенко къатышхандыла. 

ТИКАЛАНЫ Фатима. 

КъМР-ни Правительство-
суну кезиулю жыйылыуун-
да тогъуз  бегимни проекти 
сюзюлюп, къабыл кёрюл-
генди. Министрле РФ-ни 
Президентини  2012 жылда 
7-чи майдан  указлары  
Къабарты-Малкъарда 
къалай толтурулгъанларын 
тинтгендиле. Кенгешни 
премьер-министр Констан-
тин Храмов бардыргъанды.   

КъМР-ни боксдан абадан жый-
ымдыкъ командасы кёп болмай 
Куба элни сабий социалный - ре-
абилитация юйюнде къонакъда 
болгъандыла. 

Белгили спортчула бу жол да 
заманларын, эслерин да къыз-
гъанмагъанлары ючюн ыспасха 
тийишлидиле. Мында тургъан-
лагъа  не тюрлю болушлукъ да 
артыкъ болмагъаны баямды.  
Аланы хар бири да ойнаргъа 
сюеди, бютюнда жангы келген  
адам бла. Аны себепли ала бла 

спекторла бла тамамларыкъдыла.

-Аллай институтла кеслери 

ыразылыкълары бла къурал-

гъанларын билеме, жамауат 

экология инспектор деген  ста-

тусну уа ким береди?

-КъМР-ни къырал властыны 

тийишли толт уруучу органы 

гражданлары къагъытда жазы-

лып берилген заявленияларына 

кёре. Жамауат биригиулени 

неда коммерциялы болмагъан 

организацияланы келечиле-

рине ол жамауат биригиулени 

бла коммерциялы болмагъан 

организацияланы тилеклери бла  

бериледи.

Былайда бир затны чертип ай-

тыргъа сюеме: инспекторлагъа 

энчи билимлери эмда иш сы-

наулары болгъан адамла салы-

надыла. Ол статус хар кимге да 

берилип къалмайды. Кимге чек 

салыннганыны юсюнден законда 

бек тынгылы айтылады.

ЖАНДАУУРЛУКЪ 

Боксчула сабийлени къууандыргъандыла
терк окъуна бир тил тапхан да 
тынчды.  

Боксчула да тюрлю-тюрлю 
конкурсла бардыргъандыла. 
Кеслерини жашауларыны, тутхан 
ишлерини юсюнден хапар айт-
хандыла. Спортну хар тюрлюсю 
да кесича аламат болгъанын 
эсге сала, ала секциялагъа 
жюрюселе, саулукъларына, жа-
шауларына да керек боллугъун 
билдиргендиле. 

Гитче къызчыкъланы уа къо-
накъла сегизинчи март бла 

алгъышлагъандыла, болсада 
ол кюн саугъасыз киши да 
къалмагъанды. 

Реабилитация юйде ишле-
генле спортчуланы сермешле-
рине къараргъа сюйгенлерин 
билдирген эдиле. Къонакъ-
ла уа аланы жууукъ кезиуде 
Нальчикде ётерик Малкъар 
халкъны жангырыууну  кюнюне 
жораланнган  «А» классда бок-
сдан  эришиулеге къараргъа 
чакъыргъандыла. 

    Бизни корр.  

ИНТЕРВЬЮ

миллетлени арасында жашайбыз, 

алгъа къарай, тири атлай, ёмюр 

сюребиз.

Владимир Битоков,  сау 13 жыл-

ны  ичинде  ауур жюкню кётюрюрге 

малкъар халкъны къарыуу жетге-

нин чертип, ол а аны  деменгили-

лигини баш ышаныды, дегенди. 

Залда олтургъан жаш адамлагъа 

айланып, ол ата-бабаларыгъыз   

бла ёхтемленирге эркинсиз  эм 

ала кёрген къыйынлыкъны эсде 

тутаргъа борчлусуз, деп къош-

ханды. Заман республикабызны 

къарындаш халкъларын бир бир-

ден айыргъан эсе да, бусагъатда 

биргебиз. Ол бизни барыбызгъа 

да уллу насыпды. Энди  биз 

айырылыу къыйынлыкъны сы-

намайыкъ. Ол хар бирибизни да 

тилегибизди»,-деп  белгилегенди.

Конференцияда баш докладны 

философия илмуланы доктору, 

КъМКъУ-ну профессору Эфен-

диланы Салих этгенди. Аны до-

кладыны аты былайды: «Сюргюн 

эм артха къайтыу: адам айтып 

болмазча уллу бушуудан  башлап 

миллетни жангырыууна дери 

кезиуде». Сабийлей кесини ба-

шындан  къыйынлыкъ сынагъан 

Салих, айхай да, 1944 жылда 

8-чи мартда малкъар халкъгъа 

келген къара кюнню кимден да 

уста биледи. Аны алайлыгъы до-

кладында  кюзгюге къарагъанча 

кёрюнюп турады. Ол не бек кёл 

этерге кюрешсе да, хар айтхан 

сёзюнде, юлгюге келтирген шарт-

ларында къаллай инжилиу бар 

эди. Ала  залда олтургъанланы 

аркъа жиклерин титиретгенлерин  

мен кесим  сынагъанма. Кёпле  

кёз жашларын тыялмай эдиле. 

Бютюнда профессор малкъар по-

этлени кёчгюнчюлюкге аталгъан 

назмуларын кёлю толуп айтханда, 

адамны жюрегин угъай, ташны да  

эритирик эди.



Байрым кюн, 2014 жылны 14-чю марты2

Ахыры. Аллы 1-чи бетдеди.
Ахыры. Аллы 1-чи бетдеди.

Спорт

Нальчикде «Универсальный» 

спорт комплексде, Россейни  

Уголовный-толтуруучу систе-

масы къуралгъанлы 135-жыл-

лыгъына эм  ФСИН-ни КъМР-

де Управлениясыны  бирин-

чилигине аталып, эришиуле 

болгъандыла. Спартакиадагъа  

управленияны аппаратындан, 

аны бёлюмлеринден 300-ге 

жууукъ адам къатышханды. Ала  

Эрттегили таурухла
Къырым Россей империяны 

къауумуна 1783 жылда къошул-
гъанды. Империя Къырымны 
Къырым ханлыкъдан сыйыр-
гъан эди. Аны шимал жаны 
шёндюгю Николаев эм Херсон 
областьланы жерлеридиле.
Тюрклюле  чабыууллукъ этип 
тургъанларыны хатасындан ол 
кюйген жерледе бек аз адам 
жашагъанды. Ол кезиуде ары 
эм Къырымгъа оруслу поме-
щикле, кеслерини эллилери 
бла келип, орнашып башлагъан 
эдиле, алагъа льготала да бе-
риле  эдиле. Гогольну «Мёртвые 
души» деген романы да ол бо-
лумда этилген хыйлалыкъланы 
юсюнденди.

Къырым татарлыла бир тюр-
лю партизан уруш да этмеген-
диле. Татарлыла Тюрк аланы 
Россейге  юсгюрюп тургъанын-
дан болмагъанча бек арыгъан 
эдиле.

Оруслула бир заманда татар-
лылагъа душманларынача къа-
рап болгъандыла (анга сейир 
этерча да тюйюлдю – Россей 
империя эм Къырым ханлыкъ 
тохтамай урушуп – тюйюшюп 
тургъандыла), сора кёп да 
бармай аланы бир бирге кёз 
къарамлары тюрленнгенди. 

Орус литературада къырым 
татарлыны сёкген неда терсле-
ген шарт жокъду. Кёп да бармай 
татарлыла Москвада кёрюне 
башладыла, сора тюзлюклери,  
ачыкъ  жюреклери бла, артыкъ-
да ичгичиликни сюймегенлери 
бла, намыслы да болдула.

Культуралы Мекка
Къырымны къолгъа  терк 

жыйгъандан сора да, ол  аты 
айтылгъан курорт да болду. Хан-
лыкъ Къырымны культурасына 
Пушкин да эс бургъанды, аны 
тыш къыраллагъа барыргъа 
къоймай эдиле. Ол бек сейир-
ге къалгъан эди Бахчисарай 
тохананы кёргенинде (аны бек 
терк жангыртхан эдиле урушдан 
сора). Александр Сергеевич  
«Бахчисарай фонтаны» деген 
поэмасы бла къырым татарлы 
культураны ёмюрледе ёлмей 
жашарча этгенди.

Европалы къыралла кечмеди-
ле Россей империягъа Къырым-
ны къолларындан ычхындыр-
гъанларын. Ма аны ючюн 1853-
1856 жыллада асламысында 
Къырымда болгъан  эдиле уллу 
урушла. Урушла Камчаткада, 
Соловкийледе баргъан эселе 
да, ала битеу запад къыралла-
ны Россей империягъа къажау 
кюрешлери эди  (Западда анга 
восточный уруш дейдиле, Рос-
сейде уа анга Къырым  уруш деп 
атагъандыла.

Хрущёвну хатасы
Граждан уруш эм Экинчи дуния 

уруш бошалгъандан сора  1921 
жылда   Къырым РСФСР-ге къо-
шулду. Ол кезиуде Иосиф Сталин 
бек уллу терслик этгенди. Экинчи 
дуния урушну кезиуюнде бир-бир 
къырымлы татарлыла душман 
жанлы болгъандыла деп, кюч 
бла кёчюрген эди битеу къырым 
татарлыланы (Гитлер жанлыла 
болмагъанча башха миллетле-
ни келечилери). 1945 жылда уа  

Къырым Автоном Республиканы 
кетерген эдиле РСФСР-ни къа-
уумундан, энди ол, башхалача, 
областьды.

Урушдан сора уа кёпге бармай 
дагъыда бир терс иш болду 
–Къырымны Украинагъа къош-
дула. Шёндюге дери да  ачыкъ-
ланмагъанды генеральный 
секретарь Никита Хрущёв 1954 
жылда алай нек этгени. Аны 
юсюнден эки баш оюм бардыла: 
ол кесини озгъан заманда этген 
терс ишин жабар ючюн неда  
акъылы жетмей этгенди.

Биринчиси – «биреуге табы-
ныугъа» къажау кюрешни баш-
лагъан Хрущёв Сталинни за-
манында Украинада ишлегенди 
эм аны гюняхлы ишлери да бек 
кёпдюле. Украинлыла аланы  
Генеральный секретарьгъа бил-
дирмесинле деп халал болгъан-
ды ол кезиуде Хрущёв.

Андан эсе экинчи оюмгъа ий-
нанырчады: 1954

 жылда Украинаны Россейге 
къошулгъаныны 300-жыллыгъын 
байрамлагъанда, Хрущёв респу-
бликагъа аллай  саугъа этерге 
кёлленнгенди.

Аны юсюнден оноуну СССР-
ни Баш Советини президиумуну 
кенгешинде 15 минутну ичинде 
этген эдиле. Барысы да ол иги 
оноуду дегенде, финнли мар-
ксчы Отто Куусинен айтхан эди 
бир акъыллы сёз:

-Жаланда бизни къыралыбыз-
да боллукъ эди алай,  оруслу 
халкъ, сагъыш эте турмай, жюрек 
ыразылыгъы бла башха къарын-
даш халкъгъа кесини областьла-
рындан бирин бергенича.

Конституцияда  айтылгъанына 
кёре, алай этер ючюн, референ-
дум бардырыргъа керек эди, 
болмагъан эди ол да. Ким биле 
эди да СССР-ни чачыллыгъын,  
административ чекле къыралла 
аралы чекле боллукъларын?

Шёндюге дери да 
къутулалмайбыз ол 

палахдан
1991 жылны ахыры. Беловежск 

мырыда этилген келишим. Укра-
ина ССР-ни коммунист парти-
ясыны ахыр бачамасы Леонид 
Кравчук, Къырым Украинагъа 
законсуз берилгенин ангылап, 
акъырын сорду:

-Сора не, Къырымныдамы?-деп.
-Хау, ал!-деди халал жюрекли, 

къалай да этип, власть къоллу 
болургъа сюйген Ельцин.

Андан ары не болгъанын битеу 
барыбыз да билебиз. Бек сейир-
лик болум неди десегиз, Къы-
рымда орусча сёлешедиле, анда 
жашагъанланы асламысы оруслу-
ладыла, украинлыла уа жокъдула 
дерча аздыла. Алай эсе да, укра-
инлы сёз орус тилден эсе бийикди, 
украинлы гривнаны жюрютюгюз, 
Киевни ангылаусуз буйрукъларын 
толтуругъуз, дейдиле.

Сёз да жокъду къалайы жукъа 
болса, алайы жыртыллыгъына. 
Жыртылгъанды СССР-ни Баш 
Советини ол кезиуде бардырыл-
гъан жыйылыуунда согъулгъан 
къумач. Аны жаланда тарыхчыла 
эсде тутаргъа  керек эдиле, алай 
эсе да, биз барыбыз да аны эсде 
тутабыз.

«Комсомольская правда» 
газет.

МАГЪАНАЛЫ ТЕМА

Биз Къырымда Хрущёвну эм Ельцинни 
терсликлери ючюнмю къыйналабыз?

Не алай-былай десек да, ту-
угъан жерден айырылгъандан, 
аны тас этгенден уллу къыйын-
лыкъ жокъду. Бизни миллетге 
уа минг-минг жыл жашагъан 
тауларындан сау 13 жылгъа  
айырылыргъа тюшгенди. 20-чы 
ёмюрде терсликлери болмагъ-
ан халкъланы узакъ Азиягъа, 
Къазахстаннга элтип тёкген 

-Виктор Георгиевич, бизни 
республикада экология инспек-
торла болаллыкъ,ол жумушну 
тынгылы толтураллыкъ адамла 
уа табыллыкъмыдыла?

-Ол жаны бла бир тюрлю тыйгъ-
ыч болмаз деп,алай сунама. Аны 
къой, республикада шёндюге 
дери да болгъандыла табийгъатны 
къоруулау бла кюрешген жамауат 
организацияла. Ала ол жаны бла 
проблемаланы дайым да кётюр-
генлей, халкъгъа туура этгенлей 
турадыла. Алай жамауат бу ишге, 
керти окъуна, битеу кюч салып къа-
тышырча амалла болмагъандыла. 
Биз законда аланы кёргюзтюрге 
кюрешгенбиз. 

Кертиди, аны кемчиликлери да 
болурла, ала бара-баргъан за-
манда ачыкъланмай къаллыкъ 
тюйюлдюле. Жаланда ишлеп 
башлагъандан сора билирге 
боллукъду аны къаллай бирге 
къыйматлы болгъанын эмда 

«Юйюнге мамырлыкъ» 
деген регион аралы жама-
уат организацияда кёп бол-
май Анзорей элде «Жаш 
тёлю экстремизм эм андан 
къутулууну амаллары» 
деген темагъа жораланып 
тюбешиу болгъанды. Алай 
бла Лескен районну толту-
руучу власть органларыны 
эм  билим бериу учрежде-
нияларыны келечилерини 
къатышыулары бла жаш 
адамланы граждан позици-
яларын кючлер мурат бла  
ачыкъ дерс ётгенди. 

анга къаллай тюзетиуле кийирирге 
кереклисин. Хар закон бла да алай 
болады. Алай мен бу документ же-
тишимли боллугъуна, къудуретни 
турушунлай сакъларына къайгъы 
этгенле да табыллыкъларына ий-
нанама.

-Экоинспекторланы эркинликле-
рини бла борчларыны юслерин-
ден да айтсагъыз эди.

-Жамауат экология инспектор-
ну удостоверениясы бла стату-
су алагъа уллу эркинликле бла 
полномочияла бередиле. Ала та-
бийгъатны къоруулау жаны бла 
федеральный эм республикалы 
законодательство къалай толтурул-
гъанын билир ючюн, элледе бла 
шахарлада тинтиуле бардырыргъа, 
жамауат экология экспертиза бар-
дырыуну юсюнден предложение 
берирге эмда анга федеральный 
законодательствону чеклеринде 
къатышыргъа, КъМР-ни экология 
культурасын къураугъа юлюшлерин 
къошаргъа, ол санда табийгъат бла 
байламлы законланы излемлерин 

ангылатыу жаны бла иш бардырыр-
гъа эркиндиле. Ала тамамларгъа 
боллукъ башха жумушла да бар-
дыла. Алай аланы тамамлар ючюн, 
экоинспектор федеральный эм 
республикалы законланы тынгылы 
билирге эмда аланы тюз хайырла-
ныргъа керекди.

-Экология инспекторланы ин-
ститутуну иши къалай баргъа-
нына къарарыкъ, оноу этериг а 
кимди?

-Ол борч КъМР-ни толтуруучу 
властыны табийгъатны къоруу-
лау жаны бла уполномоченный 
органны боюнуна салынады. Ол 
инспекторлагъа методика болуш-
лукъ этерге, законодательствону 
билирча дерсле да бардырыргъа 
боллукъду. Аны бла бирге уа аны 
гражданинден экоинспекторну 
статусун сыйырыргъа да эркинлиги 
барды.

ОТАРЛАНЫ Фатима.
КъМР-ни Парламентини 

пресс-службасы. 

къаллай уллу бедишлик эди 
битеу адам улуну жашауунда. 
Кавказ тауланы ариу  табийгъ-
атындан, таза хауасындан суу-
уруп алып кетип,  къум тюзледе 
айдалагъа атып къоюу ёлюгюз, 
къырылыгъыз демеклик тюй-
юлмю эди?».

Болсада малкъар халкъ чы-
дагъанды,  кишилиги, жигерли-
ги бла ёлюмню да хорлагъанды, 
адетни, тёрени, миллет энчили-
клерин да сакълагъанды. Тажал 
къырал башчыла кетген, келген 
да этерле, миллет а  ёмюрлеге 
къалады, дегенди Салих Ибра-
гимович.

Докладчы айтхан шартлада 
адамны элгендирлик быллай 
жерле кимни да сагъыш эт-
дирирча эдиле:  Малкъардан 
урушха 15 минг жаш кетгенди, 

Тюбешиу

Жаш тёлю бла 
бир тилде сёлеширге 

гитче футболдан, баскетболдан, 

армспортдан, гиря кётюрюуден, 

аркъан тартыудан эришгендиле.

Ол кюн  а ллай эришиуле 

КъМКъУ-ну физкультура бла 

саулукъну кючлеу  арасында да 

бардырылгъандыла.  Алада уа 

биринчилик ючюн  кюреш бек  

къаты эди. Спортну хар   тюр-

люсюнден да алчыла белгили  

болгъандыла. Сёз ючюн, гитче  

футболдан  1-чи жерге 1-чи 

номерли  колония, 2-чи жер-

ге УИН-ни спортчулары, 3-чю 

жерге  4-чю  колония  чыкъ-

гъандыла. 

Хорлагъанлагъа  майдалла, 

кубокла, дипломла берилген-

диле.

Россейни ФСИН-ини КъМР-де

Управлениясыны 

пресс-службасы. 

Хорлагъанлагъа - тийишли саугъала

Быллай  профилактика ишни 

терк-терк бардыра турууну хайы-

рыны юсюнден организацияны 

председатели Сафудин Шибзухов 

былай айтханды:

- Биз жаш тёлю бла аланы тил-

леринде сёлеширге кюрешебиз. 

Алай бла келирге боллукъду бир 

оюмгъа. Адам, биринчиден, бизге 

ышаныргъа керекди. Ангыла-

тыу- ол ишибизни бир шартыды. 

Урушуп, буйрукъ берген халда 

сёлешиуден хайыр чыгъарыкъ 

тюйюлдю. Быллай тюбешиулени 

кезиулеринде биз «аманлыкъ» 

бла «игилик» деген затланы за-

манында ангылай, сезе билирге 

юйретебиз. 

 Жыйылыуда сёз дагъыда эл-

леде жашагъан жаш адамланы 

иш бла жалчытырча не мадар 

табаргъа боллугъуну юсюнден да 

баргъанды. Алай бла, бу жыйылы-

угъа къатышханланы кёбюсюню 

оюмларына кёре, радикализм 

сезим айнымазча элледе кёп 

функциялы жаш тёлю жамауат 

арала къураргъа керекди.     

Бизни корр. 

аладан 11 минги Ата журт ючюн  
жанларын бергенди. Къыралны 
башчылары аллай кюйсюзлюк 
эте тургъанлай, халкъ адам-
лыкъ ышанларын сакълагъаныны 
юсюнден да докладчы кёп юлгю 
келтиргенди. Бек алгъа уа къазах, 
къыргъыз, орус миллетлеге ыспас 
этгенди. 

Къыйын кезиуде  халкъыбызгъа 
таянчакъ болгъан  уланларыбыз-

ны атлары уллу сюймеклик бла ай-
тылгъанды конференцияда. Ала-
ны арасында Мечиланы Кязим, 
Сотталаны Адильгерий, Отарланы 
Керим, Къулийланы Къайсын, 
Залийханланы Жанакъайыт эм 
башхала бардыла.

Къыйынлыкъ не уллу болгъан 
эсе да, халкъыбыз урунууда, 
билим алыуда бир миллетден 
артха къалмагъанды. Докладчы, 
бусагъатда  малкъарлыладан ил-
муланы 60 доктору, 550 кандидаты 
болгъанын белгилей, халкъны 
айныу жолуну юсюнден башха  
юлгюле да келтиргенди. 

Жыйылыуда  тарых илмуланы 
доктору, профессор Сабанчыланы 
Хажи-Мурат да кесини докладын-
да сюргюнню  сылтаулары къа-
чан, къайдан башланнганларын 
кёрюмдюлю суратлагъанды. Аз 

сёз бла  кёп затны ангылатханды. 
Малкъар халкъ кёчгюнчюлюк 
къыйынлыкъда адамларыны 48 
процентин тыш жерледе тас эт-
генди, 62 элибиз тюп болгъанды. 
Жаланда бу эки шарт окъуна та-
мамлыкъ этерикди миллетибизни 
кёчгюнчюлюкде сынагъанны 
уллулукъларына. 

Сёлешиуле, докладла бошал-
гъандан сора  конференция 

ишин андан арысында секци-
ялада бардыргъанды. Алада 
уа  алимле, устазла, студентле, 
окъуучула,  юй бийчеле малкъар 
халкъ кёчгюнчюлюкде  сынагъан 
затланы кеслери ангылагъан-
ларына кёре  сёлеше, кюйсюз 
жылланы юсюнден оюмларын 
айтхандыла.

Былайда айырып айтырча 
дагъыда бир шарт барды.  Кон-
ференцияны ахырында къара-
чайлы жаш Хачирланы Аминни 
юсюнден Сабанчыланы Арипаны 
документли фильми кёргюзтюл-
генди. Бу айтхылыкъ къырал 
къуллукъчу, мюлк оноучу жашны 
жашау, урунуу жолу  Къарачайны 
бла Малкъарны кёчгюнчюлюкде 
къыйын къадарлары бла бай-
ламлыды. Ол бу эки миллетни 
сюргюнде  -Сыр-Дария тийресин-

де – бир жан  жашамагъан жерге 
тёгюлюп къалгъан адамларына 
ёз юйюрюнеча къайгъыргъанды,  
дейдиле аны юсюнден ол жерге 
тюшген таулула. Адамла кеси 
башларын кечиндиралмагъан 
заманда анча къыйынлы жанга 
себеплик  этерге, бир зат бла 
болушургъа амал, къарыу да 
тапханды. 

Айтыугъа кёре, Хачир улу Къа-
рачай кёчгюнчюлюк сынагъынчы, 
уллу къырал къуллукълада ишле-
генди. Адамлыгъы уллу болгъан, 
ахшы къураучу болгъанды. Анга 
властьла: «Кёчмей, мында къал, 
къуллугъунгда ишле»,- деп да кю-
решгендиле. Алай ол унамагъан-
ды. Кёчгюнчю ат аталмагъанлай,  
юйюрю болгъан жерге кетгенди. 
Аллахны жаны ауругъан болур 
эди быллай къум тюзге тёгюлюп 
къалгъан кёчгюнчюлеге аны 
болушлугъу тиерикле. Фильмде 
сёлешген кёп малкъарлы  аны 
алайлыгъына шагъатлыкъ эт-
генди.

Дагъыда быллай бир затны чер-
тирик эдим. Залда олтургъанланы 
асламысы жаш адамла эдиле. 
Ала алай кёл салып тынгылагъ-
андыла докладлагъа, чыгъып 
сёлешгенлени айтханларына - чи-
бин учса эшитилир эди. Ол а жаш  
адамла анда айтылгъан шартла-
ны таза жюрекден сезгенлерин, 
алагъа инжилгенлерин, жанлары 
ауругъанларын кёргюзтеди.

ТЕММОЛАНЫ Мухадин.

Тарых тарых тюйюлдю  шёндюгю заманда, дей-Тарых тарых тюйюлдю  шёндюгю заманда, дей-
диле халкъда. Кертиси бла да, шёндю «къууурула»  диле халкъда. Кертиси бла да, шёндю «къууурула»  
тургъан эм адамланы эслерин алгъан затла эрттеден тургъан эм адамланы эслерин алгъан затла эрттеден 
келген шартладыла. Алып къарайыкъ шёндюгю бек келген шартладыла. Алып къарайыкъ шёндюгю бек 
къызгъан Къырымны. Украина ол меникиди, дей-къызгъан Къырымны. Украина ол меникиди, дей-
ди. Алай эсе, аны тарых  мурдору къаллайды? Ол а ди. Алай эсе, аны тарых  мурдору къаллайды? Ол а 
бармыды?бармыды?

Былтыр 28-чи декабрьде «РФ-
ни Жашау журтланы  кодексине 
эмда РФ-ни бир-бир законла-
рына тюрлениуле кийириуню 
юсюнден» федеральный за-
конопроект  къабыл кёрюлген 
эди. Ол былтыр 30-чу декабрьде 
кючюне киргенди. Анга тийиш-
лиликде быйыл 1-чи июльдан 
башлап коммунальный тёлеу-
лени ёсюулерине чек салыны-
рыкъды, деп ангылатадыла биз-
ге КъМР-ни прокуратурасындан.  

Алай бла, РФ-ни Жашау журт-
ланы  кодексине кийирилген 
жангы статьяда айтылгъаныча, 
коммунальный жумушла ючюн 
хакъны   РФ-ни субъектини 
башчысы къабыл кёрген ёл-
чемден уллу этерге эркинлик 
берилмейди. Ол а къыралда  
болгъан тарифни орта ёлче-
мине кёре саналлыкъды эмда 
аны РФ-ни Правительствосу 
тохташдырлыкъды. Кеси да  
юч жылдан бир кере тергел-
ликди  жангыдан.   Субъектни 
башчысы къабыл кёрген ёлчем  

АНГЫЛАТЫУ

Коммунальный тёлеулени 
ёсюулерине чек салынырыкъды  

быйыл 1-чи майдан кеч къалмай 
тохташдырылыргъа керекди.   

Аны бла бирге РФ-ни Жашау 
журтланы  кодексине кёп къатлы 
мекямлада жашагъанла барысы 
да бирге хайырланнган ырыс-
хыгъа ремонт этиу эмда анга 
ахча бёлюу жаны бла   статьяла  
да жангыртылгъандыла. Законн-
га къошулгъан статьяда (158-чи) 
капитальный ремонтну фондун-
дан бёлюннген финансланы 
хайырланыргъа онг болмаса, 
тапландырыу ишлеге къошакъ 
ахча жыяргъа  боллугъуну  юсюн-
ден айтылады. 

Кёп къатлы юйде жашагъанла 
мекямларында тапландырыу 
ишлени барыдырыргъа деп оноу  
чыгъарсала,  алай бу жумуш-
лагъа капитальный ремонтну 
фондундан ахчаны хайырла-
ныргъа онг болмаса, жыйылыу 
бардырып,  ремонтха  къошакъ 
ахча жыяргъа эмда ол къалай 
къоратыллыгъын белгилерге 
боллукъдула. 

Дагъыда законда капитальный 

ремонтну фондундан ахча къал-
лай жумушлагъа берилгени 
да шарт тохташдырылгъанды. 
Юйню башын алышындырыу, 
аны тышын жылыу берген ма-
териал бла тышлау, суугъа, 
чыракъгъа, газгъа счётчиклени 
салыу дегенча жумушла тизме-
ден кетерилгендиле. 

Тынгылы ремонт этиу жаны 
бла  регион  программагъа  
къаллай мекямла къошулмаз-
гъа боллукълары  тохташды-
рылгъанды. Жашау журтда 
юч фатардан кёп болмаса, 
ол программагъа кирмезге 
боллукъду. Адамла барысы да 
бирге хайырланнган мюлкге 
ремонтха  къоратылгъан ахча 
жашау журтну квадрат метри-
ни багъасындан уллу болса, 
аллай мекям да программагъа 
къошулмазгъа боллукъду. Ол 
ёлчемни да субъектни власть 
органлары тохташдырадыла.

Басмагъа ТИКАЛАНЫ 
Фатима хазырлагъанды. 

Ёмюрледе тарыхда къалырча
шартла айтылгъандыла

«Табийгъатыбызны байлыгъын 
сакъларгъа итинейик»

Сабанчыланы Хажи-Мурат.


